
Indrakritam Lakshmi Stotram

இந்த்³ரக்ரு’தம் லக்ஷ்மீஸ்தோத்ரம்

நாராயண உவாச ।
ஸஹஸ்ரத³லபத்³மஸ்ய கர்ணிகாவாஸிநீம் பராம் ।
ஶரத்பார்வணகோடீந்து³ப்ரபா⁴ஜுஷ்டகராம் வராம் ॥ 10॥
ஸ்வதேஜஸா ப்ரஜ்வலந்தீம் ஸுக²த்³ரு’ஶ்யாம் மநோஹராம் ।
ப்ரதப்தகாஞ்சநநிபா⁴ம் ஶோபா⁴ம் மூர்திமதீம் ஸதீம் ॥ 11॥
ரத்நபூ⁴ஷணபூ⁴ஷாட்⁴யாம் ஶோபி⁴தாம் பீதவாஸஸா ।
ஈஷத்³தா⁴ஸ்யப்ரஸந்நாஸ்யாம் ரம்யாம் ஸுஸ்தி²ரயௌவநாம் ॥ 12॥
ஸர்வஸம்பத்ப்ரதா³த்ரீம் ச மஹாலக்ஷ்மீம் ப⁴ஜே ஶுபா⁴ம் ।
த்⁴யாநேநாநேந தாம் த்⁴யாத்வா சோபஹாரைஸ்ஸுஸம்யுத:॥ 13॥
(இந்த்³ர:)ஸம்பூஜ்ய ப்³ரஹ்மவாக்யேந சோபஹாராணி ஷோட³ஶ ।
த³தௌ³ ப⁴க்த்யா விதா⁴நேந ப்ரத்யேகம் மந்த்ரபூர்வகம் ॥ 14॥
இந்த்³ர உவாச ।
ௐ நம: கமலவாஸிந்யை நாராயண்யை நமோ நம: ।
க்ரு’ஷ்ணப்ரியாயை ஸாராயை பத்³மாயை ச நமோ நம:॥ 52॥
பத்³மபத்ரேக்ஷணாயை ச பத்³மாஸ்யாயை நமோ நம: ।
பத்³மாஸநாயை பத்³மிந்யை வைஷ்ணவ்யை ச நமோ நம:॥ 53॥
ஸர்வஸம்பத்ஸ்வரூபாயை ஸர்வதா³த்ர்யை நமோ நம: ।
ஸுக²தா³யை மோக்ஷதா³யை ஸித்³தி⁴தா³யை நமோ நம:॥ 54॥
ஹரிப⁴க்திப்ரதா³த்ர்யை ச ஹர்ஷதா³த்ர்யை நமோ நம: ।
க்ரு’ஷ்ணவக்ஷஸ்தி²தாயை ச க்ரு’ஷ்ணேஶாயை நமோ நம:॥ 55॥
க்ரு’ஷ்ணஶோபா⁴ஸ்வரூபாயை ரத்நாட்⁴யாயை நமோ நம: ।
ஸம்பத்த்யதி⁴ஷ்டா²த்ரு’தே³வ்யை மஹாதே³வ்யை நமோ நம:॥ 56॥
ஸஸ்யாதி⁴ஷ்டா²த்ரு’தே³வ்யை ச ஸஸ்யலக்ஷ்ம்யை நமோ நம: ।

நமோ பு³த்³தி⁴ஸ்வரூபாயை பு³த்³தி⁴தா³யை நமோ நம:॥ 57॥
வைகுண்டே² ச மஹாலக்ஷ்மீர்லக்ஷ்மீ:க்ஷீரோத³ஸாக³ரே ।
ஸ்வர்க³லக்ஷ்மீரிந்த்³ரகே³ஹே ராஜலக்ஷ்மீர்ந்ரு’பாலயே ॥ 58॥
க்³ரு’ஹலக்ஷ்மீஶ்ச க்³ரு’ஹிணாம் கே³ஹே ச க்³ரு’ஹதே³வதா ।
ஸுரபி⁴ஸ்ஸா க³வாம் மாதா த³க்ஷிணா யஜ்ஞகாமிநீ ॥ 59॥
அதி³திர்தே³வமாதா த்வம் கமலா கமலாலயே ।
ஸ்வாஹா த்வம் ச ஹவிர்தா³நே கவ்யதா³நே ஸ்வதா⁴ ஸ்ம்ரு’தா ॥ 60॥
த்வம் ஹி விஷ்ணுஸ்வரூபா ச ஸர்வாதா⁴ரா வஸுந்த⁴ரா ।
ஶுத்³த⁴ஸத்த்வஸ்வரூபா த்வம் நாராயணபராயணா ॥ 61॥
க்ரோத⁴ஹிம்ஸாவர்ஜிதா ச வரதா³ ச ஶுபா⁴நநா ।
பரமார்த²ப்ரதா³ த்வம் ச ஹரிதா³ஸ்யப்ரதா³ பரா ॥ 62॥
யயா விநா ஜக³த்ஸர்வம் ப⁴ஸ்மீபூ⁴தமஸாரகம் ।
ஜீவந்ம்ரு’தம் ச விஶ்வம் ச ஶவதுல்யம் யயா விநா ॥ 63॥
ஸர்வேஷாம் ச பரா த்வம் ஹி ஸர்வபா³ந்த⁴வரூபிணீ ।
யயா விநா ந ஸம்பா⁴ஷ்யோ பா³ந்த⁴வைர்பா³ந்த⁴வ:ஸதா³॥ 64॥
த்வயா ஹீநோ ப³ந்து⁴ஹீநஸ்த்வயா யுக்த:ஸபா³ந்த⁴வ: ।
த⁴ர்மார்த²காமமோக்ஷாணாம் த்வம் ச காரணரூபிணீ ॥ 65॥
ஸ்தநந்த⁴யாநாம் த்வம் மாதா ஶிஶூநாம் ஶைஶவே யதா² ।
ததா² த்வம் ஸர்வதா³ மாதா ஸர்வேஷாம் ஸர்வவிஶ்வத:॥ 66॥
த்யக்தஸ்தநோ மாத்ரு’ஹீந:ஸ சேஜ்ஜீவதி தை³வத: ।
த்வயா ஹீநோ ஜந: கோऽபி ந ஜீவத்யேவ நிஶ்சிதம் ॥ 67॥
ஸுப்ரஸந்நஸ்வரூபா த்வம் மே ப்ரஸந்நா ப⁴வாம்பி³கே ।
வைரிக்³ரஹஸ்தத்³விஷயம் தே³ஹி மஹ்யம் ஸநாதநி ॥ 68॥
வயம் யாவத்த்வயா ஹீநா ப³ந்து⁴ஹீநாஶ்ச பி⁴க்ஷுகா: ।
ஸர்வஸம்பத்³விஹீநாஶ்ச தாவதே³வ ஹரிப்ரியே ॥ 69॥
ராஜ்யம் தே³ஹி ஶ்ரியம் தே³ஹி ப³லம் தே³ஹிஸுரேஶ்வரி ।
கீர்திம் தே³ஹி த⁴நம் தே³ஹி புத்ராந்மஹ்யம் ச தே³ஹி வை ॥ 70॥

காமம் தே³ஹி மதிம் தே³ஹி போ⁴கா³ந்தே³ஹிஹரிப்ரியே ।
ஜ்ஞாநம் தே³ஹி ச த⁴ர்மம் ச ஸர்வஸௌபா⁴க்³யமீப்ஸிதம் ॥ 71॥
ஸர்வாதி⁴காரமேவம் வை ப்ரபா⁴வம் ச ப்ரதாபகம் ।
ஜயம் பராக்ரமம் யுத்³தே⁴ பரமைஶ்வர்ய்யமேவ ச ॥ 72॥
இத்யுக்த்வா து மஹேந்த்³ரஶ்ச ஸர்வை:ஸுரக³ணை:ஸஹ ।
நநாம ஸாஶ்ருநேத்ரோऽயம் மூர்த்⁴நா சைவ புந: புந:॥ 73॥
இதி ப்³ரஹ்மவைவர்தபுராணே ப்ரக்ரு’திக²ண்டே³ஏகோநசத்வாரிம்ஶாத்⁴யாயாந்தர்க³தம்

இந்த்³ரக்ரு’தம் லக்ஷ்மீஸ்தோத்ரம் ஸமாப்தம் ।
ப்³ரஹ்மவைவர்தபுராண । ப்ரக்ரு’திக²ண்ட³ । அத்⁴யாய 39/10-12/; 53-73॥

